
				এই পাতাটির মুদ্রণ সংশোধন করা প্রয়োজন। 
Verț, VOYA সমালোচনা । ny0
ভবানীতে সর্ব্বত্র ফুটে নাই। সমালোচক ব্রিমলী বলিয়াছেন, ঐতিহাসিক উপন্যাস লেখকদিগের কতকগুলি বিপদ আছে ; তঁাহারা অনেক সময় উপকরণ গোপন রাখিতে পারেন না, যে কৌশলে তঁাহারা অতীত চিত্র চিত্রিত করেন। সে কৌশল প্রকাশিত হইয়া পড়ে, বর্তমানের ভাবে অনুপ্রাণিত হইয়া তাহারা অতীতের বিচারে ও বিবেচনায় প্রবৃত্ত হয়েন।। থ্যাকারে এই সকল বিপদ লঙ্ঘন করিতে পারিয়াছিলেন, তাই ‘এসমণ্ড' ইংরাজী সাহিত্যে ঐতিহাসিক উপন্যাসের আদর্শ। “রাণী ভবানী’র গ্রন্থকার সর্বত্র সেই সকল বিপদ লভযন করিতে পারেন নাই। ইহা সর্ব্বত্র অক্ষমতাবশতঃ নহে; পরন্তু স্থানে স্থানে ইচ্ছাকৃত । সেই জন্য আমাদের দুঃখ, তিনি ইতিহাস লিখেন নাই-ঐতিহাসিক উপন্যাস, বা ইতিহাস ও উপন্যাস লিখিয়াছেন।
দুৰ্গাদাস বাবু এই গ্রন্থে নবাব আলীবর্দী খাঁর সময় হইতে "ছিয়াত্তরের মন্বন্তর” পর্য্যন্ত অনতিদীর্ঘ কালের বাঙ্গালার রাজনৈতিক ও সামাজিক ইতিহাসের আভাস দিয়াছেন। বাঙ্গালার ইতিহাস এই সময় অত্যন্ত ঘটনাবহুল ; এই সকল ঘটনার সম্যক আলোচনায় বাঙ্গালীর শিক্ষা হইতে পারে। এই সময় বাঙ্গালার রাজদণ্ড অত্যাচারী মুসলমানের হস্তচু্যত হইয়া ইংরাজের হস্তগত হইয়াছিল; এই সময় সঙ্কীর্ণ স্বার্থপরবশ কর্ম্মচারীদিগের দোষে বাঙ্গালায় হাহাকার উঠিয়াছিল ; এই সময় বাঙ্গালার জামীদারদিগের প্রতাপতপন মধ্যগগন হইতে ক্রমে অস্ত্যাচলাভিমুখগামী হইয়াছিল ; এই সময় “বৰ্গীর হাঙ্গামায়া” বাঙ্গালার রাজনৈতিক ও সমাজিক চিত্র পরিবর্ত্তিত হইয়াছিল ; এই সময় পর্য্যন্ত বাঙ্গালা পুরাতন ও পরিচিত পূৰ্বপুরুষানুস্থত পথের পথিক। দুর্গাদাস বাবু যেরূপে এই সময়ের ভাবে অনুপ্রাণিত হইয়া এই পুস্তক রচনা করিয়াছেন ; তিনি যেরূপ সযত্নে এই সময়ের ইতিহাসের উপকরণ একত্র করিয়াছেন ; তিনি যেরূপ সাগ্রহে যে কিম্বদন্তীর ফোনপুঞ্জমধ্যে ঐতিহাসিক সত্যের শীর্ণধারা লুকায়িত থাকে তাহার সংগ্রহ করিয়াছেন্ন-তাহাতে তিনি উপন্যাস না লিখিয়া ইতিহাস রচনায় শক্তি নিয়োগ করিলেই ভাল হইত। যদি শ্রমবিমুখত তাহার উপন্যাস রচনার কারণ হয়, তবে বলিতে পারি, তিনি আত্মশক্তির পরিমাণ বুঝিতে পারেন নাই।
বাস্তবিক তিনি এত ঐতিহাসিক উপকরণ একত্র করিয়াছেন যে, সেই সকলের ব্যবহার-চেষ্টাতেই উপন্যাসের দ্রুত লঘু গতি বিঘ্নপ্রাপ্ত হইয়াছে, অবান্তর প্রসঙ্গের উৎখাপন হইয়াছে। তিনি এত কিম্বদন্তী সংগ্রহ করিয়াছেন যে, বিশেষ চেষ্টা সত্বেও তিনি সর্বত্র অতিরঞ্জনবর্জিত সত্যের উদ্ধার করিতে পারেন নাই।

